ԱՄՓՈՓԱԹԵՐԹ

[bookmark: _GoBack]«Հայաստանի Հանրապետությունում «Արտաքին տնտեսական գործունեության ապրանքային անվանացանկ» (ԱՏԳ ԱԱ) դասակարգչի 8471 30 000 0, 8517 11 000 0, 8517 13 000 0, 8517 14 000 0 և 8517 18 000 0 ծածկագրերին դասվող ապրանքների դրոշմավորման փորձնական ծրագիրը հաստատելու մասին» Հայաստանի Հանրապետության կառավարության որոշման նախագծի

	1. ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԷԿՈՆՈՄԻԿԱՅԻ
ՆԱԽԱՐԱՐՈՒԹՅՈՒՆ
	04.07.2023թ.

	
	N 04/12498-2023

	«Հայաստանի Հանրապետությունում ԱՏԳ ԱԱ 8471 30 000 0, 8517 11 000 0, 8517 13 000 0, 8517 14 000 0 և 8517 18 000 0 ծածկագրերին դասվող ապրանքների դրոշմավորման փորձնական ծրագիրը հաստատելու մասին» ՀՀ կառավարության նախագծի վերաբերյալ առարկություններ և առաջարկություններ չունենք:
	Ընդունվել է ի գիտություն


	2. ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՖԻՆԱՆՍՆԵՐԻ
ՆԱԽԱՐԱՐՈՒԹՅՈՒՆ
	07.07.2023թ.

	
	N 01/2-3/13215-2023

	Ս.թ. հունիսի 23-ի Ձեր թիվ 01/3-4/38308-2023 և ս.թ. հունիսի 28-ի թիվ 01/3-4/38819-2023 գրություններով ներկայացված՝ համապատասխանաբար «Հայաստանի Հանրապետությունում ԱՏԳ ԱԱ 2201 10 110 0, 2201 10 190 0, 2201 10 900 0, 2201 90 000 0 ծածկագրերին դասվող ապրանքների դրոշմավորման փորձնական ծրագիրը հաստատելու մասին» և «Հայաստանի Հանրապետությունում ԱՏԳ ԱԱ 8471 30 000 0, 8517 11 000 0, 8517 13 000 0, 8517 14 000 0 և 8517 18 000 0 ծածկագրերին դասվող ապրանքների դրոշմավորման փորձնական ծրագիրը հաստատելու մասին» ՀՀ կառավարության որոշումների նախագծերի վերաբերյալ հայտնում ենք, որ դիտողություններ և առաջարկություններ չկան:
	Ընդունվել է ի գիտություն


	3. ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԲԱՐՁՐ ՏԵԽՆՈԼՈԳԻԱԿԱՆ ԱՐԴՅՈՒՆԱԲԵՐՈՒԹՅԱՆ ՆԱԽԱՐԱՐՈՒԹՅՈՒՆ
	14.07.2023թ.

	
	N 01/15.2/6817-2023

	Ի պատասխան Ձեր 2023թ․ հունիսի 28-ի թիվ 01/3-4/38819-2023 գրության՝ «Հայաստանի Հանրապետությունում ԱՏԳ ԱԱ 8471 30 000 0, 8517 11 000 0, 8517 13 000 0, 8517 14 000 0 և 8517 18 000 0 ծածկագրերին դասվող ապրանքների դրոշմավորման փորձնական ծրագիրը հաստատելու մասին» Հայաստանի Հանրապետության կառավարության որոշման նախագիծն ուսումնասիրվել է ՀՀ բարձր տեխնոլոգիական արդյունաբերության նախարարության համապատասխան ստորաբաժանումների կողմից, որի արդյունքում առարկություններ և առաջարկություններ չեն ներկայացվել։
	Ընդունվել է ի գիտություն

	4. ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅՈՒՆ 
	24.07.2023թ.

	
	N 01/27.2/34125-2023

	1. Հայաստանի Հանրապետությունում ԱՏԳ ԱԱ 8471 30 000 0, 8517 11 000 0, 8517 13 000 0, 8517 14 000 0 և 8517 18 000 0 ծածկագրերին դասվող ապրանքների դրոշմավորման փորձնական ծրագիրը հաստատելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) նախաբանում հղում է կատարվում Հայաստանի Հանրապետության հարկային օրենսգրքի 396.1-ին հոդվածի 2-րդ մասին, որի համաձայն՝ Հայաստանի Հանրապետության վավերացրած միջազգային համաձայնագրերի հիման վրա հսկիչ (նույնականացման) նշաններով դրոշմավորման ենթակա ապրանքների ցանկը, դրոշմավորման ներդրման ժամկետները, այդ թվում՝ փորձնական ծրագրերի իրականացման ժամկետները, մինչև դրոշմավորման ներդրման ժամկետը չօտարված՝ դրոշմավորման ենթակա ապրանքային մնացորդների դրոշմավորման կարգը, դրոշմավորման կանոնները, Օրենսգրքով սահմանված՝ դրոշմավորման ենթակա ապրանքների դրոշմավորման դադարեցման ժամկետները, ապրանքների շրջանառության նկատմամբ մոնիտորինգի տեղեկատվական համակարգի ներդրման առանձնահատկությունները հաստատում է Կառավարությունը, մինչդեռ Նախագծով  սահմանվում են ոչ թե փորձնական ծրագրերի իրականացման ժամկետները, այլ համապատասխան ծածկագրերին դասվող ապրանքների դրոշմավորման փորձնական ծրագիրը: Այս առումով գտնում ենք, որ առկա է անհամապատասխանություն լիազորող նորմի և Նախագծի կարգավորումների միջև, ուստի, անհրաժեշտ է վերանայել Նախագծի նախաբանը՝ հղում կատարելով համապատասխան իրավասությունն ամրագրող լիազորող նորմին՝ նկատի ունենալով «Նորմատիվ իրավական ակտերի մասին» օրենքի 13-րդ հոդվածի 1-ին մասի դրույթները, համաձայն որոնց՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
«Նորմատիվ իրավական ակտերի մասին» օրենքի 2-րդ հոդվածի 1-ին մասին 6-րդ կետի համաձայն՝ ներքին (լոկալ) իրավական ակտը  նորմատիվ իրավական ակտի հիման վրա և դրան համապատասխան ընդունված իրավական ակտ է, որը սահմանում է վարքագծի կանոն այն անձանց խմբի համար, որոնք դա ընդունող մարմնի հետ աշխատանքային, քաղաքացիաիրավական կամ վարչական հարաբերությունների մեջ են կամ օգտվում են դա ընդունող մարմնի ծառայություններից կամ աշխատանքներից:
	Ընդունվել է 

	2. Նախագծի 2-րդ կետի 2-րդ ենթակետի ա. և բ. պարբերություններում հստակեցման կարիք ունեն ժամկետները, իսկ բ. պարբերությամբ նախատեսվող կարգավորումն անհրաժեշտ է նախատեսել առանջին ենթակետի տեսքով:
	Ընդունվել է


	3. Նախագծով հաստատվող հավելվածի (այսուհետ՝ Հավելված) գլուխների, 10-րդ կետում պարբերության համարակալումն անհրաժեշտ է վերանայել, իսկ 24-րդ կետում չհամարակալված ենթակետը համարակալել՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի 5-րդ և 10-րդ մասերի դրույթները, որոնց համաձայն՝ ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով։ Նորմատիվ իրավական ակտի բաժիններն ու գլուխները համարակալվում են արաբական թվանշաններով: Բաժիններն ու գլուխները ունենում են վերնագրեր, որոնք պետք է համապատասխանեն դրանց բովանդակությանը: Գլուխների և բաժինների վերնագրերը գրվում են մեծատառերով, և վերնագրերի վերջում որևէ կետադրական նշան չի դրվում:
	Ընդունվել է


	4. Հավելվածի ողջ տեստում առկա հապավումներն անհրաժեշտ է բացել՝ նկատի ունենալով «Նորմատիվ իրավական ակտերի մասին» օրենքի 12-րդ հոդվածի 3-րդ մասի կարգավորումը, որի համաձայն՝ նորմատիվ իրավական ակտերի վերնագրերում արգելվում է կիրառել հապավումներ կամ բառերի կրճատումներ:
	Ընդունվել է

	5. Հավելվածի 1-ին կետով նախատեսվող կարգավորումն առաջարկում ենք նախատեսել Հավելվածի 3-րդ գլխում՝ նկատի ունենալով այն հանգամանքը, որ դրանով են սահմանվում ծրագրի հիմնական նպատակները:
	Ընդունվել է 
Կետը խմբագրվել է

	6. Հավելվածի 12-րդ կետում անհրաժեշտ է հստակեցնել, թե ով է հանդիսանում ՀՀ կառավարության կողմից լիազորված Ազգային օպերատոր, ինչպես նաև, թե ինչ ժամկետներում և ընթացակարգով է վերջինս դրոշմավորման կոդերը տրամադրելու արտադրողներին և ներմուծողներին:
	Ընդունվել է 
Միաժամանակ, հարկ է նկատի ունենալ, որ դրոշմավորման կոդերի տրամադրման հետ կապված կարգավորումները նախատեսված են «Հսկիչ (նույնականացման) նշաններով դրոշմավորման ենթակա ապրանքների շրջանառության նկատմամբ մոնիտորինգի տեղեկատվական համակարգի ներդրման առանձնահատկությունները հաստատելու մասին» ՀՀ կառավարության որոշման նախագծով, որը ներկայացվել է ՀՀ վարչապետի աշխատակազմ։

	7. Հավելվածի 17-րդ կետում հստակեցման կարիք ունեն «օրենսդրություն և Հայաստանի Հանրապետության նորմատիվ-իրավական բազա» ձևակերպումները՝ հաշվի առնելով այն հանգամանքը, որ օրենսդրությունը լայն հասկացություն է, մասնավորապես՝ «Նորմատիվ իրավական ակտերի մասին» 2-րդ հոդվածի 1-ին մասի 7-րդ կետի համաձայն՝ օրենսդրությունն  օրենսդրական և ենթաօրենսդրական նորմատիվ իրավական ակտերի ամբողջություն է, ինչպես նաև նկատի ունենալով «Նորմատիվ իրավական ակտերի մասին» օրենքի 17-րդ հոդվածի 4-րդ մասի պահանջը, այն է՝  հղումները կատարվում են հստակ և ուղղակի:
	Ընդունվել է

	8. Հավելվածի 7-րդ գլխի վերնագիրն անհրաժեշտ է խմբագրել, քանի որ, ըստ էության, դրանով սահմանվող կարգավորումներում բացակայում են պատասխանատվության վերաբերյալ դրույթներ:
	Ընդունվել է

	9. Հավելվածի 19-րդ կետի 1-ին ենթակետում պարզաբանման կարիք ունի այն հանգամանքը, թե խոսքը կոնկրետ որ պետական մարմինների մասին է:
	Ընդունվել է

	10. Հավելվածի 21-րդ կետի 2-րդ ենթակետի համաձայն՝ Ծրագրի իրականացման լիազորված մարմին է հանդիսանում ՊԵԿ-ը, որը կապահովի Ազգային օպերատորի հետ համատեղ փորձնական ծրագրի պլանի, ժամանակացույցի և մեթոդական առաջարկությունների մշակումը և հաստատումը:
Այս առումով հարկ ենք համարում անդրադառնալ հետևյալ իրավական կարգավորումներին.  Սահմանադրության 6-րդ հոդվածի 1-ին մասի համաձայն՝ պետական և տեղական ինքնակառավարման մարմիններն ու պաշտոնատար անձինք իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով:   «Նորմատիվ իրավական ակտերի մասին» օրենքի 2-րդ հոդվածի համաձայն՝ ներքին (լոկալ)  կամ անհատական իրավական ակտերը կարող են ընդունվել նորմատիվ իրավական ակտի հիման վրա և դրան համապատասխան:
Հաշվի առնելով վերոգրյալ կարգավորումները՝ անհրաժեշտ է նկատի ունենալ, որ ներկայացված ներքին իրավական ակտով չի կարող ՊԵԿ-ին տրվել փորձնական ծրագրի պլանի, ժամանակացույցի և մեթոդական առաջարկությունների մշակելու և հաստատելու լիազորություն:
	Ընդունվել է ի գիտություն

ՀՀ կառավարության 24.09.2020թ. N1565-Ն որոշման 2-րդ կետի 1-ին ենթակետի համաձայն՝ «Եվրասիական տնտեսական միությունում նույնականացման միջոցներով ապրանքների դրոշմավորման մասին» համաձայնագրի 5-րդ հոդվածի 4-րդ կետով սահմանված լիազոր մարմինը Հայաստանի Հանրապետության պետական եկամուտների կոմիտեն է։

	11. Հավելվածի 9-րդ գլխի վերնագիրը, 24-րդ և 25-րդ կետերը վերանայման կարիք ունեն՝ նկատի ունենալով որ 24-րդ կետի չհամարակալված ենթակետով սահմանվում է միայն մեկ ռիսկ:
	Ընդունվել է



